საქართველოს მთავრობის
განკარგულება
    №       2017 წლის ქ. თბილისი
საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ –  ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე
1. „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის მე-7 და მე-8 პუნქტების შესაბამისად, საქართველოს შრომის, ჯანმრთელობისა და სოციალური დაცვის სამინისტროს სახელმწიფო  კონტროლს დაქვემდებარებული    სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის დაშვებულ იქნეს გამონაკლისი და არ გავრცელდეს:

ა) „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა, „დაავადებათა კონტროლისა და ეპიდემიოლოგიური უსაფრთხოების პროგრამის მართვის“ – პროგრამის (პროგრამული კოდი: 35 01 03) ფარგლებში, განისაზღვროს არა უმეტეს 47 ერთეულით; 

ბ) „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა, „ტუბერკულოზის მართვა (სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)“ – პროგრამის (პროგრამული კოდი: 35 03 02 07 02) ფარგლებში, განისაზღვროს არაუმეტეს 32 ერთეულით; 

გ) „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა, „C ჰეპატიტის მართვა (სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)“ – პროგრამის (პროგრამული კოდი: 35 03 02 12 02) ფარგლებში, განისაზღვროს არაუმეტეს 16 ერთეულით; 

            დ) „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა პროფესიულ დაავადებათა პრევენციის სახელმწიფო პროგრამის  (პროგრამული კოდი 35 03 02 05)  „საზოგადოებრივი ჯანმრთელობის დაცვისა და გარემოს ჯანმრთელობის სფეროში აღებული ვალდებულებების განხორციელების ხელშეწყობის კომპონენტის” ფარგლებში განისაზღვროს არაუმეტეს 5 ერთეულით.
ე) „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი და მე-2 პუნქტებით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა, საგრანტო პროექტების ფარგლებში, განისაზღვროს არა უმეტეს 90 ერთეულით, ხოლო საშუალო შრომის ანაზღაურება – არაუმეტეს 4 000 ლარით.
2. საქართველოს ზოგადი ადმინისტრაციული კოდექსის 61-ე მუხლის შესაბამისად, ძალადაკარგულად გამოცხადდეს „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ –  ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე“ საქართველოს მთავრობის 2017 წლის 24 თებერვლის  №342 განკარგულება.

3. განკარგულება ძალაშია ხელმოწერისთანავე. 

პრემიერ-მინისტრი                                                             გიორგი კვირიკაშვილი
გ ა ნ მ ა რ ტ ე ბ ი თ ი      ბ ა რ ა თ ი
(„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის „საქართველოს 2017  წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვაზე გამონაკლისის დაშვების თაობაზე“ საქართველოს მთავრობის განკარგულების  პროექტზე)

„2017 წლის ჯანმრთელობის დაცვის სახელმწიფო პროგრამების დამტკიცების შესახებ’’ საქართველოს მთავრობის 2016 წლის 30 დეკემბრის №638 დადგენილებით პროფესიულ დაავადებათა პრევენციის პროგრამით  (პროგრამული კოდი 35 03 02 05) (დანართი 5) გათვალისწინებული იყო საკანონმდებლო-ნორმატიული ბაზის მომზადების კომპონენტი (ბიუჯეტი  100.0 ათასი ლარი), რომელიც გამოყენებულ უნდა ყოფილიყო ასოცირების ხელშეკრულებების ვალდებულების შესასრულებლად „საზოგადოებრივი ჯანდაცვის სფეროს მარეგულირებელი აქტებისა და პოლიტიკის განმსაზღვრელი დოკუმენტების პროექტების შემუშავების/გადამუშავების უზრუნველყოფის 2014-2017 წლების სამოქმედო გეგმის დამტკიცების თაობაზე“, საქართველოს შრომის, ჯანმრთელობისა და სოციალური დაცვის  მინისტრის 2014 წლის 19 ნოემბერის N01-229/ო ბრძანებით (და არა მარტო) გათვალიწინებული ნორმატიული აქტების იმ პროექტების შესაქმნელად, რომელიც ამ წლის ვალდებულებებიდან არის დარჩენილი. 
იმის გათვალისწინებით, რომ სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრში, 2017 წლის მაისიდან  ამოქმედდა და  2 წლის განმავლობაში წარიმართება Twining GE22 - პროექტი, რომელიც, შეაფასებს ქვეყნის გარემოს და ჯანმრთელობის სფეროში არსებულ საკანონმდებლო ვითარებას, გასცემს რეკომენდაციებს და ასევე, გარკვეულწილად ევროდირექტივების თარგმანს შემოგვთავაზებს, რომ არ მომხდარიყო გადაფარვა სახელმწიფო პროგრამით და საერთაშორისო პროექტით გათვალისწინებული სამუშაოების, არ მომხდარიყო ერთი და იგივე ნორმატიული ბაზის დამუშავება, რაც, როგორც მიზნობრივი თვალსაზრისით, ასევე ხარჯთეფექტურობითაც გაუმართლებელი იქნებოდა, მიზანშეწონილად ჩაითვალა, რომ სახელმწიფო პროგრამა არსებული სახით, არ განხორცილედეს და ეს საშუალება გამოყენებულ იქნეს, იმ მიზნით, რომ კომპლექსურად განხორციელდეს ამ საკითხების საკანონმდებლო ბაზის განახლება, ანუ ის რაც საერთშორისო პროექტით არ არის გათვალისწინებული, შევსებულ იქნეს სახელმწიფო პროგრამის ფარგლებში, რაც ნაკლებ ხარჯებს მოითხოვს სახელმწიფო ბიუჯეტიდან, ასევე, გამართულია ფინანსური და სამართლებრივი კუთხითაც, კერძოდ, გამოყენებულ იქნეს საერთაშორისო ექსპერტების მაღალი პროფესიონალიზმი მაქსიმალურად და ამ პროექტის მიმდინარეობის განმავლობაში აყვანილ იქნენ ასევე ადგილობრივი კადრები, რომლებიც მათთან ერთად იმუშავებენ. 
გამომდინარე აღნიშნულიდან გამოიცა „2017 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2016 წლის 30 დეკემბრის №638 დადგენილებაში ცვლილების შეტანის თაობაზე“  საქართველოს მთავრობის 2017 წლის 11 აგვისტოს №389 დადგენილება, რომლითაც  პროფესიულ დაავადებათა პრევენციის პროგრამის  (პროგრამული კოდი 35 03 02 05) (დანართი 5 ) საკანონმდებლო-ნორმატიული ბაზის მომზადების კომპონენტი (ბიუჯეტი  100.0 ათასი ლარი) მოდიფიცირდა „საზჯანდაცვისა და გარემოს ჯანმრთელობის სფეროში არსებული ვალდებულებების ხელშეწყობის’’ კომპონენტად.
ამ კომპონენტის შესრულებისთვის 2017 წლის განმავლობაში გამოიყოფა მხოლოდ 30 ათასი ლარის ოდენობით, რაც მოხმარდება ეროვნული ცენტრის მიერ ‘’საჯარო სამსახურის შესახებ’’ საქართველოს კანონით გათვალისწინებული წესით დაკონტრაქტებული 5(ხუთი) ადგილობრივი კადრის სახელფასო უზრუნველყოფას.  
კომპონენტის მიზანია საზოგადოებრივი ჯანდაცვისა და გარემოს ჯანმრთელობის   სფეროში, ასოცირების შეთანხმებით არსებული ვალდებულებების, კანონმდებლობის ჰარმონიზაციისა და  იმპლენემტაციისთვის  ხელშეწყობა. 

ყოველივე ზემოაღნიშნულიდან გამომდინარე, წარმოგიდგენთ ‘’საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ –  ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22 - ე მუხლით გათვალისწინებულ შეზღუდვებზე გამონაკლისის დაშვების თაობაზე’’ საქართველოს მთავრობის განკარგულების პროექტს.

აღნიშნული საქართველოს მთავრობის განკარგულების პროექტით საქართველოს ზოგადი ადმინისტრაციული კოდექსის 61-ე მუხლის შესაბამისად, ძალადაკარგულად ცხადდება „საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ –  ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრისათვის „საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლით გათვალისწინებულ შეზღუდვებზე გამონაკლისის დაშვების თაობაზე“ საქართველოს მთავრობის 2017 წლის 24 თებერვლის  №342 განკარგულება, გამოიცემა ახალი და არსებულ პუნქტებს  დაემატება შემდეგი პუნქტი -„საქართველოს 2017 წლის სახელმწიფო ბიუჯეტის შესახებ“ საქართველოს კანონის 22-ე მუხლის პირველი პუნქტით გათვალისწინებული შეზღუდვა და მიეცეს თანხმობა, შტატგარეშე მომუშავეთა რიცხოვნობა პროფესიულ დაავადებათა პრევენციის სახელმწიფო პროგრამის  (პროგრამული კოდი 35 03 02 05)  „საზოგადოებრივი ჯანმრთელობის დაცვისა და გარემოს ჯანმრთელობის სფეროში აღებული ვალდებულებების განხორციელების ხელშეწყობის კომპონენტის” ფარგლებში განისაზღვროს არაუმეტეს 5 ერთეულით.“.

